Sur President,

Shabi Kunsillieri,

F’gheluq din l-ewwel sessjoni ta’ dan il-Kunsill Generali, irrid nirringrazzja lil kull
min ghen matul |-ahhar sena, sabiex il-partit baga’ prezenti fkull gasam tal-hajja
fpajjizna.

Dan hu partit li twieled 125 sena ilu, izda ghandu il-fibra, I-idejat u I-hegga ta’
partit dinamiku, li jiftahar bil-passat tieghu, izda harstu hija mitfugha ‘il quddiem.
Ghalhekk lil dan il-Kunsill tajnieh it-titolu ta’ “Ingeddu s-Suc¢éess Flimkien.” Tigdid.
Success pero’ flimkien.

Is-successi tal-passat huma hafna, varji, u importanti. Hawn xi hadd fdin is-sala
u barra minnha, b’idejh fuq il-kuxjenza, li ghandu xi dubiji li ahna ahjar illum minn
tmien snin ilu meta hadna r-riedni tal-pajjiz fidejna? Tmien snin ilu taht Alfred
Sant konna immexxijin minn Gvern ged jaga bi¢c¢a bic¢a, li iblokka t-trig li nidhlu
fl-Unjoni Ewropea, holoq budget mimli taxxi, u pajjizna kien ged joghtor taht dak
il-Gvern.

lllum dahhalna lil pajjizna fl-Unjoni Ewropeja, podgejna kif wehhidna I-finanzi fis-
sod, gibna 855 miljun ewro mill-Ewropa flok miljun u nofs, biddilna il-wi¢¢ ta’
pajjizna briformi f'kull gasam, id-ditti tal-Gvern kienu zopop gibnihom jimxu, u
investejna bil-gawwi fl-edukazzjoni, sahha, ambjent, it-toroq wagqt li I-investiment
barrani f'"Malta far. X differenza mill-1998!

U dana ghamilnieh minkejja t-tfixkil u qgtigh il-qalb ta’ profeti foloz; ghamilnieh
ghax il-poplu feda fina u ahna fdajna fil-hiliet tal-poplu taghna.

Ma naghmlux I-izball li nahsbu li dan kollu waga’ mis-sema; jew li niehdu kollox
“for granted”. Dan kollu gara ghax kellna Gvern immexxi b’vizjoni b’Prim Ministru
li jhares ‘il quddiem. Kemm qatghulna qalbna — anki xi ekonomisti — li ma konniex
se nilhqu |-kriterji ta’ I-Ewro! In-nies huma iktar rari. Imma huma dawn ta’ I-ahhar
li b’kuragg jaghmlu dak li ghandhom jaghmlu minghajr biza’ li jigu kritikati. Ghax
iharsu ‘il quddiem u mhux sal-ponta ta’ mnehierhom.

U I-ebda progress ekonomiku ma kien ikun possibli li kieku f'pajjizna ma kienx
hawn stabbilita’ politika, paci industrijali, u sigurta’. U bhala Ministru ta’ I-Intern
ippermettuli nghid xi haga dwar is-Sigurta’. Jekk ir-rata ta’ kriminalita’ naqgset
b’11% is-sena li ghaddiet, u dis-sena kompliet tghaddas rasha ‘| isfel; jekk ir-
reklutagg ta’ Pulizija godda, flok bl-iskossi u intervalli twal, ged isir kontinwu u
regolari, jekk is-successi fil-glieda kontra d-Droga huma kontinwi u bla heda, jekk



il-barranin, ibda mill-Ambaxxaturi u spi¢¢a bit-turisti, kollha jghidulek li pajjizna
huwa safe, dawn l-affarijiet ukoll ma waqghux mis-sema.

U dawn l|-akkwisti saru minn Pulizija li trid tahdem f'soc¢jeta’ demokratika. Minn
Pulizija repressiva kontra ¢-¢ittadin, illum ghandna Pulizia moderna favur ic-
¢ittadin . Zidna I-poteri tal-Pulizija, izda zidnihom kontra il-kriminali. Li¢-éittadin
tajnih tarka kontra l-abbuz jew Zbalji li jistghu jsiru.

Bhala Ministru tal-Pulizija ma nsejt gatt iz-zmien meta I-uniformi tal-Pulizija
kienet tnissel biza’, swat, u tortura. Bhala attivist tal-Partit fiz-zmienijiet difficli,
kont fug quddiem nett fil-glieda ghad-drittijiet tal-bniedem f'Malta. Dana ghamiltu
senza interessi u flimkien ma’ ohrajn. F'dawk il-granet mudlama ftit kienu dawk li
kienu lesti jic¢alingjaw lil min kien ged jabbuza mill-poter. Niftahar illum bhala
Ministru tal-Puliziija meta nara minn liema abiss mudlam hareg il-Korp tal-Pulizija
minnu. Dana mhux ged nghidu ghall-prosit izda ghax hekk hu.

Ghalhekk il-Pulizija illum, mgabbla mas-snin tad-dlam, tgawdi il-fidu¢ja tal-
maggoranza kbira tal-poplu. Taghmel unur lil pajjizna u taghmel unur lill-Gvern i
dejjem ghenha b’rizorsi finanzjarji u umani.

U dan sar waqt li giet fugna u fuq paijjizi girien taghna il-mewga tal-problema ta’
I-immigrazzjoni illegali. Problema li iffacjajna b’responsabilita’, billi gbadna t-triq
tan-nofs b’idejna fuq il-kuxjenza, b’generozita’ ma’ min haqqu I-ghajnuna, izda
b’determinazzjoni li nharsu l-interess nazzjonali mhux b’sens ta’ nazzjonalizmu
falz u dejjaq, izda b’imhabba u servizz ghall-gid ta’ kulhadd.

Bhala Ministru ta’ I-Intern ghal dawn |-ahhar tmien snin, nghid li dax-xoghol
ghamiltu minn galbi, kien u ghadu xoghol diffi¢li, izda ghamiltu b’sens ta’ servizz
lejn il-poplu, il-Gvern u I-Partit. Biddilna ligijiet, hlogna gafas legali gdid ghall-
Pulizija, sahhahna idejn il-Prosekuturi kontra il-kriminali, wettagna riformi
importanti fil-kamp tad-dritijiet ¢ivili. U inharsu dejjem ‘il quddiem. Nimxu
minghajr ma nieqfu b’ghajnejna miftuhin biex inwettqu aktar gid sa |-elezzjoni u
warajha.

L-ewwel gibna l-approvazzjoni li ahna preparati li ndahhlu |I-Ewro; u issa mexjin
ghall-ftuh ta” l-aqwa sptar tal-poplu li gatt kellu pajjizna, u fil-harifa inhabbru il-
Budget li jibni u jikkonsolida fuq il-budget tas-sena li ghaddiet.

U ghaliex gibna il-finanzi fis-sod nistghu ninvestu fis-servizzi li jolgtu in-nies hafna
iktar minn qatt gabel, fl-edukazzjoni fl-ambjent fis-sahha. Bl-Ewro hadna certifikat
li I-ekonomija taghna hi fis-sod. U ghaliex hija fis-sod, tista’ tghin is-servizzi
importanti li I-Gvern joffri.

L-Edukazzjoni, I-Ambjent, it-Trasport, is-Sahha, u fug kollox I-Impenn ghat-
Tishih tal-Familja.



Meta nitkellmu dwar il-valur tal-familja, nemmnu li dan in-nukliju fis-socjeta’
taghna irridu nsahhuh mhux bil-kliem, imma bil-fatti. Qed nifthu Child Care
Centres ghat-tfal ta’ dawk |I-ommijiet li jaghzlu li jahdmu u ged nidentifikaw centri
godda. Qed nibnu aktar facilitajiet sportivi fl-Iskejjel tal-Gvern. Fil-qasam tad-djar
bhalissa ged jinbnew 435 maisonette f'14-il lokalita’ differenti, u se jibda il-bini fug
400 ohra. U hemm applikazzjonijiet ghal permess ta’ 700 ohra.

Hdimna biex lill-familji naggasnilhom I-Income Tax fl-ahhar Budget b’sussidju ta’
12-il miljun lira. Aktar minn 500 mara gawdew minn tax holiday ghal sena ghax
regghu marru jandmu.

Qed naghtu attenzjoni spedcjali ghal familji li ghandhom htigijiet speg¢jali. Zidna I-
ghajnuna lill-volontarjat fdan il-qasam, tajna refund ta’ 15% fuq xiri ta’ apparat
ghal persuni b’dizabilita’, u skemi ohra ta’ ghajnuna biex isibu impjieg.

U fil-Budget li jmiss irridu inkomplu inwettqu mizuri favur il-familja - family friendly
measures ghax hekk tajjeb li jsir, fid-dinja tal-lum. Niftahru li ahna demokristjani,
u ghalhekk irridu nsahhu I-istituzzjoni tal-familja, il-gebla tax-xewka tas-socjeta’.
U dan I-impenn favur il-familja irid ikompli kuljum.

Dan l-impenn rajnieh bla dubju ta’ xejn fil-qasam ta’ I-Edukazzjoni. 126 miljun lira
fsena wahda investiment fl-edukazzjoni. Lm1,400 fkull tifel. 70% tat-tfal li
jispic¢aw is-sekondarja, ged ikomplu bl-istudji taghhom. Dan il-Gvern Ii I-
avversarji taghna jghidu li qdiem u ghejja, ged jimodernizza 138-il iskola, lesta |-
Iskola Sekondarja gdida ta’ Hal-Kirkop, ser jiftah skola sekondarja gdida fHal
Qormi, qged jibni skola gdida ghas-subien fVerdala, u ged jipprogetta skejjel
godda fil-Mosta, Pembroke u Ghawdex. Gvern ghajjien sabih!!

Dan l-impenn tarah b’ghajnejk fil-holgien ta’ xoghol ghalina u ghal uliedna. II-
vizjoni taghna ma hiex sal-ponta ta ‘imnehirna. It-twaqqif ta~ Smart City, il-
holgien ta’ impjiegi godda bhas-sena I-ohra fejn inholqu 6,000 impjieg gdid, I-
investiment ta” Lufthansa Teknik, I-investiment fil-Call Centres, l-investiment ta’
575 miljun f'sena wahda is-sena Il-ohra, dawn mhumiex biss ghall-generazzjoni
tal-lum izda ghall-generazzjoni ta” ghada. Biex dil-gzira zghira tkompli twettaq il-
miraklu ekonomiku taghha.

U fil-kamp tas-sahha ma rridux ninqdew b dak li hu suffi¢jenti biss. Irridu noffru I-
ahjar lill-poplu taghna. U ma rridu lil hadd itellifna minn din il-vizjoni taghna.
Konna ahna li ggelidna favur I-ghazla fil-gasam tas-sahha, ergajna ftahna I-
isptarijiet privati f' pajjizna . 1zda ma jkun hawn qatt ghazla vera jekk ma jkollniex
sptar tal-Gvern li joffri I-ahjar servizz, U bl-Isptar Mater Dei, se noffru I-ahjar li gatt
stajna noffru fil-qasam tas-sahha ghax hekk jixraglu il-poplu taghna.

Biex sar dan kellna noholqu prijoritajiet. U ghalhekk forsi uhud minna xi kultant
inhossu i setghet saret xi haga ohra jew imissu saret qabel ohra. Pero’ trid
tiddeciedi u tiddeciedi fl-interess tal-pajjiz kollu. Din hi I-ghazla li gatt ma bzajna



naghmlu. L-izball jaghmlu biss min jiddeciedi. Min ma jiddeciedi xejn, jordna I-
istudji u jiddikjara li m’ghandux pozizzjoni u joqghod dejjem gallarija — dak zball
hajtu kollha.

Jekk dan il-partit ilu jghixj 125 sena bla interruzzjoni, bilfors li kien u ghadu forza
ta’ gid f'pajjizna. 1zda dan gara ukoll ghax irnexxilu jaghraf jiggedded. Tigdid fin-
nies. Tigdid fl-idejat. Huma ghandhom kap li ilu hemm 15-il sena, jaspira, dejjem
jaspira biex ikun fil-Gvern. Ahna ghandna Kap li ilu fit-tmexxija tliet snin u wettaq
il-miri ekonomici ta’ pajjizna kif wieghed li se jaghmel. Ahna bis-sahha taghkom li
ssostnuna dejjem mimlijin b’idejat, progetti, u vizjonijiet godda; huma mhedijin bi
pjani ta’ ftit pagni, hafna minnhom minestra msahhna u idejat riciklati.

Pero’ importanti li t-tigdid isir flimkien. Is-sahha tal-Partit Nazzjonalista dejjem
kienet |-ghaqda. Mhux ir-regimentazzjoni. Mhux l|-assimelazzjoni ta’ kulhadd fl-
idejat; mhux partit b’'tmexxija ta’ oppressjoni, biex tkun maghqud bil-fors, dik mhix
ghaqgda tkun izda dittatura. L-ghaqda fisser li filwaqt li kulhadd ighid tieghu,
inkunu dejjem leali lejn il-principji tal-Partit. L-ghaqda tfisser li I-ambizzjonijiet ta’
kull wiehed minna ikunu sottomessi u sekondarji ghall-gid tal-Partit.

Flimkien fisser ukoll |-ghajta li dejjem dwiet fil-Kunsilli taghna, fil-programm u
politika taghna, fid-diskorsi tal-mexxejja taghna — li hadd ma jibga’ lura. M’ahniex
liberali, ahna nazzjonalisti u demokristjani. Fil-girja taghna ‘il quddiem, irridu
naraw li hadd ma jaqta’ nifsu. M’ahniex favur kapitalizmu sfrenat ghalkemm dan
sar popolari u skond il-moda, u langas m’ahna partit li jemmen li I-Gvern irid
jiddeffes fkollox. 1zda ahna nzommu d-dritt li min jaga’ lura nibbutawh ‘il
quddiem, li min ghandu bzonn imbuttatura fil-hajja naghtuh I-ghajnuna, li ma
nitifux qatt il-kuxjenza socjali taghna.

Din il-vizjoni tal-Partit ma tiegafx sa l-elezzjoni li jmiss. ll-vizjoni taghna ghall-
gejjieni hija li nkunu ¢entru ta’ I-ec¢c¢ellenza, ta’ dak li hu I-ahjar fl-edukazzjoni, fis-
sahha u fit-teknoligija ta’ I-informatika u fl-ogsma ohra tal-hajja. 1l-mira taghna hi
li, sas-sena 2015, fazi wara fazi, stadju wara stadju, nilhqu I-ghan taghna fdawn
[-ogsma.

B’hekk inkunu ghaddejna s-serhan tal-mohh |i gibna ghal pajjizna bl-
indipendenza fl-1964, bil-kisba lura tal-liberta f-1987 u bid-dhul ta’ Malta fl-Unjoni
Ewropeja fl-2004, lill-generazzjonijiet ta’ ghada.



